
ERAIKINETAKO INSTALAZIO TERMIKOEN MANTENTZE LANETAN ETA IKUSKAPENEAN PARTE HARTZEN DUTEN AGENTEAK.
Iruñean, 2016ko maiatzaren 30ean
	GAIA: mantentzearen ziurtagiria erregistratzea, eta haren edukia

	ERREFERENTZIA:
Esp. kodea: SCIR-IT-2016-2

Industria Segurtasuna

Tel.: 848 42 76 69


Helb. elektronikoa: earistup@navarra.es

	Gai honi loturik igortzen dizkiguzun jakinarazpen guztietan, adierazi, mesedez, espedientearen kodea


Eraikinetako Instalazio Termikoei buruzko Erregelamendua onesten duen uztailaren 20ko 1027/2007 Errege Dekretuak 28.1 artikuluan ezartzen duenez, instalazio termikoek 70 kW-eko potentzia izendatu instalatua gainditzen dutenean, mantentze kontratua sinatu behar da eta urtero mantentzearen ziurtagiria egin behar da. 
Mantentzearen ziurtagiria martxoaren 5eko 60/2015 Foru Aginduaren 7. artikuluan ezarritakoari jarraituz erregistratuko da (60/2015 Foru Agindua, martxoaren 5ekoa, Ekonomia, Ogasun, Industria eta Enpleguko kontseilariak emana, industria segurtasunaren arloko erregelamenduzko arauak bete behar dituzten instalazioen titularrek eta agenteek jarraitu beharreko prozedura arautzen duena, segurtasun baldintzak betetzen dituztela frogatzeko).
Tramitazio hori foru agindu horren 4. artikuluan aipatzen diren entitate laguntzaileen bitartez egin daiteke, nahi izanez gero.
Mantentzearen ziurtagiriak atal hauek ditu:
1. Mantentzearen ziurtagiria egiten zaion espedientearen datuak.
2. Titularraren eta instalazioaren datuak.
3. Mantentze lanetan diharduten agenteak.
4. IT3 jarraibidearen arabera egindako mantentze lanen emaitzak.
Atal honetan jartzen diren proben egiaztagiriak aurkeztu behar dira ziurtagiriarekin batera Zehazki, IT 3.4.4 jarraibidearen arabera, mantentze lanetako enpresak aholku emanen dio titularrari, energia-efizientzia areagotzeko hobekuntzak eta aldaketak gomendatuz, bai instalazioan, bai haren erabileran eta funtzionamenduan. Beraz, puntu honetan frogagiriak erantsi behar dira, egiaztatzeko, besteak beste, zer jarduketa egin diren Europako Parlamentuak eta Kontseiluak energia-efizientziari buruz 2012ko urriaren 25ean emandako 2012/27/EB Zuzentarauari jarraituz.
5. Urteko kontsumo erregistratuak eta ekarpen termikoak.
Datu xehakatuak emanen dira, lortzen ahal baldin badira. Ezin badira lortu, atal honen azkenean dagoen “Oharrak” tartean idatziko da zergatik ezin izan diren lortu.
6. Mantentzailearen ziurtagiria, eta obra zuzendaritzarena, obra zuzendaritza izan behar denean.
7. Titularraren adierazpena, dokumentazioa jaso duela dioena.
8. Ziurtagiriaren baliozkotasun aldia.
Energiaren, Meatzaritzaren eta Industria Segurtasunaren Zerbitzuak egokitzat jotzen du jakinaraztea mantentzearen ziurtagiriak erregistratu egin behar direla eta ezarritako irizpideen arabera bete behar direla.
Zuen esanetara gauzkazue, edozein iruzkin edo kontsulta izanez gero.
Energiaren, Meatzaritzaren eta Industria Segurtasunaren Zerbitzua

